
Үтүө күнүнэн, убаастабыллаах дьүүллүүр сүбэ уонна «Эдэр чинчийээччи» научно-практическай конференция кыттыылаахтара!
Мин аатым Другина Ливия. Мин аатым Ефимов Алеша.
Биһиги үлэбит аата «Ахсаан остуоруйалара». 
Биһиги математика уруогар «Арифметическай остуоруйалар» диэн бырайыак чэрчитинэн бэйэбит айбыт остуоруйаларбытын түмэн кыракый кинигэ оҥордубут.
Үлэбит сыала: бэйэбит айбыт остуоруйаларбытын түмэн кыракый кинигэ оҥорон таһаарыы уонна кылаас таһынан дьарыктарга алын кылаас оҕолоругар тарҕатыы, кылаас ааҕар муннугун кэҥэтии.
Соруктара:
- ахсаан туһунан остуоруйалары айыы;
- Microsoft Office Word программаҕа бэчээттээһин;
- Microsoft Office Word PowerPoint программаҕа кинигэни таҥыы;
- Pain программаҕа уруһуйу оҥоруу;
Чинчийэр предметым: чыыһылалар, геометрическай бөгүүрэлэр, дьайыы бэрээдэктэрэ. Ахсаан киһи олоҕор көстүүлэрэ. 
Гипотеза: ахсаан остуоруйалары айыы суруйар, толкуйдуур, суоттуур дьо5урбутун сайыннарыа5а, улахан кылааска киирлэхпитинэ санаабытын таба этэн өйтөн суруйууну холкутук суруйар буолуохпут.
.....
Тумук:
“Арифметическай остуоруйалар” кинигэни таһааран баран биһиги атын да предметтэргэ айар үлэлэри түмэн кинигэ арааһын оҥоруохха сөбүн быһаардыбыт. Бу кинигэлэр биһиги уруокка ылбыт билиибитин өссө кэҥэтэн өйдүүрбүтугэр, киэҥ эйгэҕэ тарҕатарбытыгар туһалаах.
Аны 2D  уонна 3D кинигэлэри оҥорор баҕалаахпыт.
Болҕомтоҕут иһин баһыыбаларыҥ!





Үтүө күнүнэн, убаастабыллаах дьүүллүүр сүбэ уонна «Эдэр чинчийээччи» научно-практическай конференция кыттыылаахтара!
Мин аатым Колмогоров Артем. Мин аатым Аммосова Оксана.
Биһиги үлэбит аата «Мультик көрөр туһата уонна буортута». 
Биһиги мультик көрөрбүтүн олус сөбүлүүбүт. Ол гынан баран туһатын уонна буортутун туһунан улаханнык толкуйдаабаппыт. Ол иһин оҕолорго уонна төрөппүттэргэ «Мультик эн до5оруҥ, эбэтэр ...» диэн темаҕа анкета ыыттыбыт.
Үлэбит сыала: «Мультик эн до5оруҥ, эбэтэр ...» диэн темаҕа анкета ыытыы түмүгүнэн мультик көрүү туһатын уонна буортутун быһаарыы. 
Соруктара:
-анкета ыйытыыларын толкуйдааһын;
- оҕолорго уонна төрөппүттэргэ анкета ыытыы;
- анкетаны түмүү;
- анкета түмүгүнэн сүбэлэри биэрии.
Чинчийэр предметым: мультфильмнар оҕоҕо хайдах дьайаллара. 
Гипотеза: мультфильм туһатын уонна буортутун биллэхпитинэ туохха барытыгар толкуйдаан оҥоһуллуохтааҕын, кээмэйдээх буолуохтааҕын өйдүөхпүт.
.....
Тумук:
...
Болҕомтоҕут иһин баһыыбаларыҥ!










Арифметическай остуоруйалар
                                                     Уон уонна Биэс туһунан остуоруйа
Олорбуттара эбитэ үһү 10 уонна 5. Бэйэ-бэйэлэрин кытта наар этиһэн тахсаллар эбит.  10 улахан, элбэх ахсааны көрдөрөр буолан 5-һи сэниир, атаҕастыыр. 5 онтон наһаа хомойор, хоргутар эбит. Биир түүн 10 утуйа сыттаҕына 5 үөмэн тиийэн 10 чыыһыла 1 сыыппаратын кырыйан кэбиспит. Сарсыарда туран 10 көрүммүтэ 0 эрэ буолан хаалбыт.Онтон хомойон ытыы олордоҕуна Арифметика хотун тиийэн кэлбит: “Хайа, 0, тоҕо ытаатыҥ?”  10 чыыһыла туох буолбутун кэпсээн биэрбит. Арифметика: “Кыралары атаҕастыыр, туоратар сатаммат. Хаһан баҕарар иллээхтик, түмсүүлээхтик эрэ сырыттахха барыны бары кыайар, тугу барытын сатыыр буолуоххут.”
Онтон ыла 10  уонна 5 чыыһылалар сыыһаларын өйдөөн иллээхтик олорбуттар, доҕордуу буолбуттар. Кинилэр 10 уонна 5 эрэ буолбакка атын да чыыһылалары көрдөрөр буолбуттар: 15, 51, 50….
Чэ, эрэ оҕолор, таайыҥ эрэ, өссө ханнык чыыһылалары  таһаарыахха сөбүй?
Өчөс задача
	Олорбута эбитэ үһү Ахсаан дойдутугар Өчөс Задача. Киниэхэ тугу эмит эттэхтэринэ барытын төттөрү оҥорор эбит. Сыыппаралар, Холобурдар,Дьайыы Бэлиэлэрэ бары киниттэн киэр туталлара. Арай биирдэ Өчөс Задача маҕаһыыҥҥа атыылаһа барбыт. Ийэтэ киниэхэ 100 солкуобай биэрбит уонна эппит: «Бу харчынан тугу баҕараргын атыылас, харчыҥ ордуннаҕына уурунан кэбиһээр».      Өчөс Задача маҕаһыыҥҥа тиийэн атыылаһаары гыммыта биир да Сыыппараны, Дьайыыны билбэт эбит, толкуйдуу сатаан баран кыайан атыыласпакка тахсан барбыт. Баран испит, баран испит оҕо оонньуур площадкаҕа сыыппаралар уонна дьайыылар оонньуу сылдьаллар эбит. Өчөс задача олус ымсыырбыт да өчөһөн оонньуу барбакка турбут. Сыыппаралар уонна дьайыылар кинини ыҥыраллар да Өчөс задача кэннинэн турар. Ол туран кини маҕаһыыҥҥа сок иһиэн баҕарбытын санаан ытаан барбыт. Сыыппаралар ону көрөн аһыммыттар, Өчөс Задачаҕа көмөлөһүөхтэрин баҕарбыттар, сыыппаралар ойон тиийэн кинини уоскуппуттар уонна туохтан ытаабытын ыйыппыттар. Өчөс задача барытын кэпсээн биэрэр. Онтон бары маҕаһыыҥҥа барбыттар. Өчөс Задача тугу баҕарбытын атыыласпыт уонна доҕотторун кытта үллэстибит. Онтон ыла Өчөс задача өчөһөр куһаҕанын, элбэх доҕордоох үчүгэйин билбит.  
Квадраттар Уьуонньуктэр уонна Тогуруктэр саарыстыбаларыгар Колобок айана.
Арай биирдэ Колобок олорбут эбитэ уьу.Кини бииргэ оонньуур элбэх доготтордонуон баҕарар эбит.Ол курдук биир кун кини ыраах айаҥҥа турбут.Баран испит баран испит Квадраттар саарыстыбаларыгар тиийбит.Квадраттар Колобогу корон бэйэлэригэр майгыннаппатахтар уонна кинини уурэн ыыппыттар.Ол курдук кини суол устун төкүнүйэн испит уонна Үһүөнньүктэр саарыстыбаларыгар тиийбит. Үһүөнньүктэр эмиэ кинини бэйэлэригэр чугаһаппатахтар үүрэн ыыппыттар.Колобок эрэйдээх ытыы-ытыы суол устун төкүнүйэн испит төкүнүйэн испит арай эмискэ Төгүрүктэр саарыстыбаларыгар тиийэн хаалбыт.Төгүрүктэр Колобогу көрөн наьаа үөрбүттэр.Манна кэлэн Колобок наьаа элбэх доҕоттордоммут уонна уһуннук дьоллоохтук олорбут. 



Крокодил, Жираф уонна Дьуос хайдах дьиэлэммиттэрин туһунан
Олобуттара эбитэ үһү Крокодил, Жираф уонна Дьуос. Биир ылааҥы  күн хантан да кэлбитэ биллибэккэ халлааҥҥа хараҥа былыттар халыйан тахсыбыттар. Эмискэ этиҥ эппит, чаҕылҕан чаҕылыйбыт, самыыр ыаҕастаах уунан курулаччы куппут. Кыыллар барар-кэлэр сирдэрин булбакка уолуйан туран хаалбыттар.  
Сотору кэминэн күүстээх ардах тохтообут, халлааҥҥа эмиэ күн чаҕылыччы тыкпыт. Кыыллар туран сүбэлэспиттэр:
- Кэбис, дьиэтэ-уота суох табыллыа суохпут, ардахтан, тыалтан хоргойор сирдэ көрдөнүөххэ- диэтэ Дьуос.
Ырааҕы көрөр Жираф эппит: 
· Оол, ол Ахсаан дойдутугар араас бөгүүрэлэр олороллор, онно баран көрдөһүөххэ.
· Чэйиҥ, барыах – диэн тыл кыбытта Крокодил.
Бөгүүрэлэр тутааччы бэрдэ эбиттэр, кыыллар көрдөһүүлэрин ылынан бэртээхэй дьиэлэри туппуттар. 
Таайыҥ, эрэ оҕолор, ким ханнык дьиэҕэ олороруй? Ханнык бөгүүрэлэринэн туһаммыттарый?
